
gwybod yn union beth fydd yn 
digwydd nesaf,’ meddai.

Yr hyn sy’n amlwg yw bod 
cyfleoedd aruthrol i rannu gair 
Duw â phobl Tsieineaidd, yma 
yng Nghymru a Lloegr. Diolch i’ch 
cefnogaeth, mae Cymdeithas y 
Beibl yn addasu’n gyflym i gyrraedd 
y gymuned alltud.

Ychydig fisoedd yn ôl, fe ddaethon 
ni â mwy nag 20 o arweinwyr 
eglwysig Tsieineaidd at ei gilydd, 
i’w harfogi i rannu’r Beibl â 
myfyrwyr ac eraill. Mae ymchwil 
yn cael ei wneud i ddeall yr angen, 
mae adnoddau newydd yn cael 
eu datblygu, ac mae cynlluniau 
pellach ar y gweill. Efallai fod y 
maes cenhadol yn edrych yn 
wahanol – ond ni chaiff gair Duw ei 
ddal yn ôl.

Ond er bod amgylchiadau’n 
anodd yn Tsieina, maen nhw’n 
agored mewn mannau eraill - ac 
mae’r genhadaeth i gyrraedd pobl 
Tsieineaidd gyda neges Iesu wedi 
symud yn llawer agosach at adref.

Bob blwyddyn, mae mwy na 
100,000 o fyfyrwyr Tsieineaidd 
yn dod i brifysgolion y DU i 
astudio; y grŵp mwyaf o fyfyrwyr 
rhyngwladol o bell ffordd. Yn y 
cyfamser, bydd hanner miliwn o 
drigolion Hong Kong yn cyrraedd 
yma yn y tair blynedd nesaf. Dim 
ond y don gyntaf ydyn nhw; mae 
tair miliwn o bobl yn gymwys i gael 
fisas parhaol.

I Dr Yinxuan Huang, ymchwilydd 
sy’n gweithio gyda Chymdeithas 
y Beibl, mae’n gyfnod cyffrous. 
‘Mae Cristnogaeth Tsieineaidd 
ar gyffordd bwysig iawn. Covid, 
newidiadau cymdeithasol a 
gwleidyddol, rheoliadau cyfyngol 
yn erbyn Cristnogaeth, symudiad 
pobl o Hong Kong … Mae’n 
drobwynt, a dydyn ni ddim yn 

Sgwrs gyda’r 
Prif Weithredwr
C: Am beth allwn ni ddiolch o 
2021fel Cymdeithas y Beibl?

A: Er ein i ni brofi anawsterau a 
cholli rhai annwyl o ganlyniad i 
Covid, ar y cyfan mae ein holl staff 
wedi bod yn iach a diogel, ac am 
hyn rwy’n hynod o ddiolchgar.

Rwy’n ddiolchgar am y recriwtio 
a wnaethom y llynedd. Roeddem 
yn bryderus am recriwtio o 
ystyried yr anawsterau gyda 
Covid, ond rydym wedi cael 
uwch swyddogion rhagorol 
sydd wedi gwneud gwahaniaeth 
gwirioneddol. Mae’n hyfryd bod 
Dduw wedi dod â mwy o bobl o 
safon i’n timau.

Rydym yn ddiolchgar iawn am 
ein cefnogwyr. Mae llawer o 
elusennau wedi gorfod cwtogi  
cyflogau neu ddiswyddo pobl 
ond oherwydd eich haelioni nid 
ydym wedi gorfod gwneud y 
pethau hynny. Rydym wedi gallu 
parhau â’n cenhadaeth a thyfu yn 
ein gallu i wneud gwahaniaeth.

Uchafbwynt yr ymgysylltu 
Beiblaidd i ni y llynedd oedd yr 
Ardd Salm 23 yn Sioe Flodau RHS 
Chelsea, a enillodd sawl gwobr. 
Ond yn bwysicach, roedd yn gyfle 
cyffrous i weld llawer o bobl nad 
ydynt wedi ymgysylltu â’r Beibl 
o’r blaen, neu ers amser maith, yn 
cael eu cyffwrdd a’u cyffroi ac yn 
ymgysylltu â Salm 23 wrth iddynt 
edrych ar yr ardd hon a siarad â’n 
gwirfoddolwyr.

C: Pa gynlluniau all ein 
cefnogwyr weddïo drostynt yn 
2022?

A: Teimlwn yn gyffrous iawn i fod 
canolbwyntio ar ymgysylltiad 
Beiblaidd a pharatoi’r Eglwys 
ar gyfer Ymgysylltiad Beiblaidd 
ymhlith y rhai sy’n agored yn 
ysbrydol a’r rhai sydd hyd yn oed 
yn oerach tuag at y Beibl. Dyma 
ein ffocws y flwyddyn nesaf, yma 
gartref ac yn fyd-eang. Bydd rhai 
mentrau newydd a chynnull 
eglwysi at ei gilydd i’w harfogi ar 
gyfer Cenhadaeth Feiblaidd gyda 
chynulleidfaoedd sydd heb eu 
cyrraedd yn y wlad hon.
Byddwn hefyd yn lansio prosiect 
ymchwil mawr ar ymgysylltiad 
Beiblaidd a chynulleidfa gyda’n 
chwaer Gymdeithasau’r Beibl o 
gwmpas y byd. Os gwelwch yn 
dda gweddïwch dros y prosiect 
hwn sy’n gymhleth ac yn 
uchelgeisiol.

Yn olaf, gweddïwch dros 
ein harweinyddiaeth yng 
Nghymdeithas y Beibl. Bu profi’r 
pandemig yn drwm ac yn flinedig 
i bawb, ond yn enwedig i’n 
harweinwyr. Mae arweinyddiaeth 
yn bwysig wrth ddod ag eglurder 
a gweledigaeth, a helpu pobl 
i deimlo eu bod yn cael gofal 
ac yn gallu canolbwyntio ar eu 
gwaith. Felly, gweddïwch dros 
Arweinwyr Cymdeithas y Beibl: 

Annwyl Gefnogwyr

Gweddïwn eich  
bod chi’n iach 
a rhown ddiolch 
am eich cefnogaeth hael a’ch 
gweddïau, yn enwedig dros y ddwy 
flynedd anodd ddiwethaf. Hoffwn 
eich calonogi gyda’r effaith y mae 
eich cefnogaeth yn ei gael o 
gwmpas y byd. Yn y rhifyn hwn 
byddwch yn gweld sut mae eich 
cefnogaeth yn rhannu’r Beibl yn y 
Dwyrain Canol a Gogledd Affrica 
ac mewn prosiectau yma gartref.

Peidiwch â cholli ein hadnoddau 
Pasg newydd i’ch helpu chi a’ch 
eglwys ddathlu’r foment fwyaf 
mewn hanes, buddugoliaeth Iesu 
dros farwolaeth ar y groes.

Pob bendith

Larissa Morava

Trobwynt i’r  
eglwys  
Tsieineaidd
Mae Tsieina yn newid. Ond 
tra bod un drws yn cau, mae 
un arall yn agor – ac mae 
eich cefnogaeth chi yn golygu 
bod gweinidogaeth y Beibl yn 
addasu’n gyflym i sicrhau bod 
neges Iesu yn cyrraedd y rhai 
sydd angen ei chlywed.

Awdur llawrydd

Claire Smith

Unwaith yn gartref i’r Eglwys sy’n 
tyfu gyflymaf ar y blaned, heddiw, 
mae Tsieina yn tynhau.

Mae gweithredu llymach cyfraith 
grefyddol yn ddiweddar a mesurau 
rheoli dros y pandemig wedi 
cyfyngu gweithgareddau’r Eglwys 
yn Tsieina i gyweirnod isel a 
minimol. Mae creu cytgord rhwng 
dysgeidiaeth y Beibl a syniadau a 
diwylliant awdurdodol Tsieineaidd 
yn digwydd o dan agenda cymathu 
diwinyddol.

Mae’r rheoliadau sy’n cael eu 
gorfodi’n gynyddol wedi’u 
cynllunio i gyfyngu ar ledaeniad yr 
hyn a welir yn Tsieina fel ideoleg 
‘Orllewinol’. Mae llawer o brosiectau 
Cymdeithas y Beibl i rannu gair 
Duw wedi stopio yn y blynyddoedd 
diwethaf – nid yn unig oherwydd y 
pandemig Covid-19.
O dan yr amgylchiadau hyn, mae 
llawer o Gristnogion yn trysori’r 
Beibl hyd yn oed yn fwy. Nid yn 
unig yn fodlon bod Beibl ar gael 
iddyn nhw ond yn dyheu am ddeall 
gair Duw hyd yn oed yn ddyfnach. 
Er enghraifft, mae darllen ieithoedd 
beiblaidd, gwneud astudiaeth 
feiblaidd fanwl ac addysg 
ddiwinyddol ar-lein wedi dod yn 
dueddiadau newydd.

Eich effaith yn y Dwyrain Canol
Nid yw’r galw am y Beibl 

erioed wedi bod yn fwy 
– ac, ar hyn o bryd, mae 

cyfleoedd gwirioneddol i rannu 
gair Duw. Mae eich cefnogaeth 
yn dod â gobaith a ffydd yn Nuw 
ble mae ei angen fwyaf.

Yr Aifft: Estyn allan 
gyda’r Efengyl
Mae 10 y cant o bobl yr Aifft yn 
Gristnogion

Mae traean o bobl yr Aifft yn byw 
ar £1 y dydd

Yn y genedl hon sydd â mwyafrif 
Mwslimaidd, mae eich cefnogaeth 
yn helpu i gwrdd â’r galw aruthrol 
am air Duw. Darperir llyfrynnau a 
thaflenni ysgrythurol i eglwysi, i’w 
dosbarthu yn ystod digwyddiadau 
lleol. Mae’r Beibl a’r Testament 
Newydd yn cael eu dosbarthu 
ymhlith Cristnogion sy’n rhy dlawd 
i brynu eu copi eu hunain. Mae 
cynlluniau darllen y Beibl ar-lein yn 
cyrraedd miloedd o bobl gyda gair 
Duw.

Dywedodd Ehab Tanas, uwch 
gyfarwyddwr gwaith Beiblaidd yn 
yr Aifft, ‘Dyma air Duw a newidiodd 
eich bywyd. Pan fyddwch yn ei 
roi yn nwylo rhywun arall, mae’n 
newid eu bywyd hwythau hefyd.’

Libanus: 
gweinidogaeth plant
Tri chwarter y teuluoedd mewn 
tlodi
Mae 1 o bob 4 person o dan 15 
oed

Mae Libanus yng nghanol 
dirwasgiad economaidd dwfn; 
mae’r arian yn cwympo, mae 
nwyddau sylfaenol yn brin, a 
bu trais marwol ar y strydoedd. 
Mae ein tîm bob amser wedi 
blaenoriaethu gweinidogaeth plant 
– a nawr, mae hynny’n hollbwysig.

Mae eich cefnogaeth chi yn 
dod â’n sioe glown a phypedau 
unigryw i ysgolion a gwersylloedd 
i ffoaduriaid, i ailadrodd straeon 
Beiblaidd, ac mae ein cwis 
Beiblaidd cenedlaethol yn 
ymgysylltu â 10,000 o blant y 
flwyddyn. Mae ein harddangosfa 
Byd Beibl yn Beirut yn croesawu 
ymwelwyr unwaith eto yn dilyn y 
cyfyngiadau clo.

Mae gwrthdaro yn parhau mewn 
sawl ardal yn Syria. Mae tua 80 
y cant o bobl yn byw o dan y 
llinell dlodi, ac mae miliynau o 
deuluoedd wedi’u dadleoli heb 
fawr o obaith o ddychwelyd adref. 

Yng nghanol y cyfan, mae ein 
tîm rhyfeddol yn gwasanaethu’n 
ffyddlon. Mae eich cefnogaeth yn 
helpu i ddosbarthu’r Ysgrythur, 

Iorddonen: Iachâd 
Trawma
Cenhedlaeth wedi’i 
thrawmateiddio gan ryfel

1994: lansiwyd ein cynllun iachâd 
trawma Beibl-ganolog

Mae ein timau yn gweld 
canlyniadau dinistriol trawma bob 
dydd; plant sydd wedi colli’r gallu i 
siarad, pobl ifanc sy’n ymosodol ac 
yn cam-drin cyffuriau, oedolion heb 
obaith. Bydd eich cefnogaeth yn 
hyfforddi 100 o hwyluswyr iachâd 
trawma newydd yn Iorddonen 
eleni, felly bydd ganddyn nhw’r 
modd i gynnal sesiynau iachâd yn 
seiliedig ar y Beibl gyda ffoaduriaid 
ac eraill.

Dywedodd un ffoadur, Sarab, a 
gymerodd ran gyda’i theulu, ‘Roedd 
yn werth y daith o Syria i Iorddonen 
i weld y trawsnewidiad yn fy 
mhlant. Caiff fy mhoen ei oresgyn 
gan lawenydd nawr rwy’n gwybod 
y gall y plant dyfu i fyny mewn 
heddwch a chariad.’

Mae’r Dwyrain Canol a 
Gogledd Affrica yn parhau i 
fod yng ngafael argyfwng. Mae 
blynyddoedd o drais digynsail 
wedi trawmateiddio plant ac 
wedi gwthio miliynau i dlodi. 
Ychwanegodd pandemig 
Covid-19 haen arall o galedi at 
sefyllfa enbyd.

Stori Lina
‘Rwyf mor hapus 
i dderbyn fy Meibl 
cyntaf!’ 

Mae Lina*, tair ar ddeg oed, yn 
pwyso drosodd ac yn ymgolli 
yn nhudalennau’r Beibl y mae 
newydd ei dderbyn. 

Mae Cristnogion mewn lleiafrif 
bychan iawn yn Iorddonen, 
lle mae Lina yn byw. Gyda 
drwgdeimlad   cynyddol 
rhwng elfennau Islamaidd 
cymedrol a radical, mae 
tensiwn yn mudferwi yn y 
genedl awdurdodaidd hon. 
Ond bob dydd Gwener, wrth 
i eraill fynd i’r mosg i weddïo, 
mae Lina’n sgipio drwy 
strydoedd cul Aman i ymuno 
â’n grŵp ieuenctid.

‘Dw i wastad yn teimlo nad oes 
neb yn fy ngharu fel yr unig 
ferch mewn tŷ llawn bechgyn, 
ond yma dw i’n teimlo cariad 
Iesu tuag ata i,’ meddai Lina. 
‘Dw i’n aros yn eiddgar am 
ddydd Gwener i fynd i’r eglwys 
a chlywed straeon newydd am 
Iesu. Rwyf wrth fy modd yn 
dysgu amdano.’

Mae eich cefnogaeth chi yn 
rhoi Beiblau yn nwylo pobl 
ifanc fel Lina, ac yn eu harfogi 
i fod yn dystion Cristnogol cryf 
mewn rhanbarth cythryblus; 
diolch yn fawr iawn.
*newidiwyd yr enw i ddiogelu 
ei hunaniaeth

hyfforddi arweinwyr, cefnogi 
Cristnogion sy’n cael eu herlid a 
gofalu am deuluoedd. Dywedodd 
George Andrea, sy’n arwain 
Cymdeithas y Beibl o’n canolfan 
yn Aleppo, ‘Efallai ein bod ni wedi 
blino’n lân yn gorfforol, ond rydyn 
ni’n rhannu trysorau â phobl ledled 
Syria. Diolch i chi, nid ydym ar ein 
pennau ein hunain!’

Syria: Cefnogi’r Eglwys

Y mae Duw yn noddfa ac yn nerth i ni, 
yn gymorth parod mewn cyfyngder.’ 
(Salm 46.1, BCND)

Mae’r galw 
am y Beibl 
yn fwy 
nag 
erioed

Hanner y 
boblogaeth 
o dan 24 oed

Cenhedlaeth 
yn tyfu i fyny 
yng nghanol 
ofn ac 
ansefydlogrwydd

10 miliwn+ o 
bobl wedi'u 
dadleoli gan 
wrthdaro a 
thrychineb 
sy’n  gysylltiedig 
â’r hinsawdd

Tarodd 
Covid-19 
pobl 
fregus 
yn galetaf

Ond mae eich cefnogaeth yn dod 
â gobaith, iachâd a ffydd ble mae 
ei angen fwyaf. Dyma gipolwg 
ar eich effaith rhyfeddol yn y 
Dwyrain Canol, wrth i chi rannu’r 
Beibl a newid bywydau pobl.

Roedd Gardd Salm 23 
Cymdeithas y Beibl yn Sioe 
Flodau RHS Chelsea ym mis 
Medi yn llwyddiant o ran 
cynllun, ac enillodd fedal 
aur arall eto i’w chrëwr 
Sarah Eberle – heb sôn am 
wobr am Adeiladwaith 
Gorau ac un arall am yr 
Ardd Noddfa Orau.

Ond nid ennill medalau oedd 
y pwynt wrth gwrs. Mewn oes 
pan – yn y Gorllewin, o leiaf – 
mae’r Ysgrythur yn aml yn cael ei 
hanwybyddu neu ei hanghofio, 
roedd Gardd Salm 23 yn ffordd o 
ddweud wrth nifer fawr o bobl, 
‘Mae gan y Beibl rywbeth i’w 
ddweud wrthych chi heddiw.’ 
Roedd ei darlun o’r porfeydd 
gwyrdd a’r dyfroedd tawel yn sôn 
am yr adegau o orffwys a brofwn 
yn ein bywydau, ac yn arbennig am 
allu iachaol creadigaeth Duw. 

Roedd y dŵr a ddisgynnodd i’r pwll 
yn mynegi adfywiad, ond nid oedd 
yn dirwedd gyfforddus – creodd 
y cerrig sarn a’r creigiau anferth 
ymdeimlad o anhawster a pherygl, 
cyfeiriad at ‘ddyffryn tywyll du’ y 
mae’r salmydd yn sôn amdano. Ar 
yr un pryd, roedd yn fan bywyd a 
symudiad - nid yn unig oherwydd 
y dŵr yn disgyn, ond oherwydd ei 
fod yn cael ei gytrefu’n gyflym gan 
bryfed o bob math. 

Soniai’r ardd gyfan am daith trwy 
fywyd, trwy amseroedd da a drwg, 
gyda’r Bugail Da yn dywysydd 
a gwarcheidwad, a chartref 
tragwyddol ar ddiwedd y daith. 
Soniodd Sarah ei hun am yr ardd 
fel un ‘ysbrydol iawn’. Mae wedi 
cyffwrdd â bywydau llawer a’i 
gwelodd – roedd  gwirfoddolwyr 
Cymdeithas y Beibl yn y Sioe yn 
gallu siarad â llawer a oedd yn 
wirioneddol wedi eu cyffwrdd 
ganddi. Disgrifiodd yr actor 
Jim Carter (Carson yn Downton 
Abbey) hi fel ‘darn bach o nefoedd 
berffaith’, tra bu Sally Phillips, a’i 
hagorodd i ni a darllen y salm ar 
gyfer y cyfryngau oedd ynghyd, yn 
myfyrio ar sut mae Duw yn siarad â 
ni trwy’r byd naturiol yn ogystal â 
thrwy’r Beibl.

Dywedodd Arthur Currie, 
Pensiynwr Chelsea a wyliodd y 
Sioe’n cael ei chodi o’i ffenest yn yr 
Ysbyty yn edrych dros y tir: ‘Rwy’n 
meddwl bod yr ardd yn fendigedig 
- un o’r goreuon os nad yr orau yno.’ 
A chafwyd sawl sgwrs ystyrlon, rhai 
ohonynt yn ddagreuol, gyda phobl 
a oedd yn gallu gwneud y cysylltiad 
rhwng eu profiadau eu hunain 
mewn bywyd a phorfeydd gwyrdd 
a dyffrynnoedd tywyll y salm. 
Dyma oedd yr Ysgrythur ar waith, 
ac yn brawf trawiadol o rym gair 
Duw ym mywydau’r rhai efallai nad 
ydynt yn eu bywydau bob dydd yn 
talu fawr o sylw iddo, os o gwbl.

Ar wahân i’r rhai a’i gwelodd 
drostynt eu hunain, cafwyd 
sylw helaeth ar y BBC, sydd â’r 
hawliau unigryw i ddarlledu’r 
Sioe. Rhoddwyd sylw i’r ardd 
ar orsafoedd radio lleol a 
chenedlaethol, mewn cylchgronau 
garddio a chylchgronau ffordd o 
fyw, ac yn y cyfryngau Cristnogol 
hefyd.

I lawer, roedd y syniad y gallai rhan 
o’r Beibl siarad yn eu bywydau 
heddiw yn ddatguddiad. Yn yr 
amser hwn o bandemig, pan fo 

cysgod marwolaeth wedi hofran 
dros gynifer o fywydau, prin y 
byddai’r salm hon wedi ymddangos 
yn fwy perthnasol. Mae gwneud 
cysylltiad rhwng gardd a’r Beibl 
wedi caniatáu iddi siarad â math 
gwahanol o gynulleidfa, y mwyafrif 
ohonynt nad ydynt yn mynychu 
eglwys. Mae gair Duw yn dra 
nerthol; weithiau mae angen inni 
ddod o hyd i ffyrdd newydd o 
sicrhau bod pobl yn ei glywed.

Er bod y Sioe wedi dod i ben, nid 
dyma ddiwedd yr ardd. Bydd yn 
cael ei hail-greu yn Hosbis newydd 
Caer-wynt, sydd bron â chael ei 
chwblhau, a bydd yn darparu man 
ble ceir maeth a myfyrdod ysbrydol 
i gleifion, eu teuluoedd a staff yr 
hosbis am flynyddoedd lawer i 
ddod. Bydd yn cael ei nodi’n glir fel 
Gardd Salm 23, a bydd y rhai a all 
fod mewn cyfnod anodd iawn yn 
eu bywydau yn cael eu cyfeirio eto 
at y Duw sy’n eu caru ac yn cerdded 
gyda nhw hyd y diwedd.

Gallwch chi gymryd rhan ym 
mhrosiect Gardd Salm 23 
hefyd. Efallai bod gennych chi 
ychydig o dir nad ydych chi’n 
ei ddefnyddio yn eich eglwys, 
ysgol neu ganolfan gymunedol. 

Rydym yn annog pobl i greu 
Gerddi Salm 23 eu hunain. 
Nid oes rhaid iddynt fod yn 
enillwyr, ond mae’n rhaid iddynt 
ddod â phobl ynghyd i greu 
rhywbeth gwerth chweil. Mae 
angen pedair elfen arnoch 
chi: coeden, dŵr, darn o dir 
(gwnaiff ychydig fetrau sgwâr 
y tro!) a rhywle i eistedd. Am 
fwy o fanylion gweler ein 
gwefan: biblesociety.org.uk/
psalm23garden

Gardd Salm 23 yn ennill aur yn 
Sioe Flodau RHS Chelsea 

Ar y bore cyntaf un, roedd 
gwenyn yn brysur yn yr 
eupatoria, gorffwysodd 
glöyn byw ar un o’r cerrig 
cynnes a bu gwas neidr 
yn archwilio’r pwll. Roedd 
yna hefyd robin goch, 
oedd yn canu o graig y 
rhaeadr.

Golygydd

Mark Woods

Yng Nghymdeithas y Beibl, 
rydyn ni wedi dechrau 
rhaglen o’r enw Navigating 

Trauma. Un o amcanion 
Cymdeithas y Beibl yw catalyddu 
newid a ysbrydolwyd gan y Beibl 
yn y byd. Credwn fod gair Duw 
yn bwerus a’i fod yn gweithio 
drwyddo i newid bywydau, er 
daioni.

Mae Navigating Trauma yn 
rhaglen sy’n seiliedig ar yr 
Ysgrythur sy’n arwain pobl trwy 
drawma tuag at fan heddwch.
Mae’n defnyddio’r Ysgrythur 
i helpu pobl sydd wedi profi 
trawma i fyfyrio ar yr hyn y maent 
wedi’i ddioddef. Wrth iddyn nhw 
fynd i mewn i fyd y Beibl, maen 
nhw’n dod o hyd i’w straeon eu 
hunain yno hefyd. Mae rhannu 
eu dirnadaeth a’u hymatebion yn 
arwain at gyfarfyddiadau dwfn â’i 
gilydd ac â Duw.

Goleuo llwybr trwy’r tywyllwch
Nid yw Navigating Trauma yn 
ateb cyflym, ac nid ydym yn honni 
y bydd yn gwella pob loes. Ond 
gall gweithio drwy’r rhaglen 
gydag eraill helpu i adeiladu 
gwytnwch a rhoi’r tŵls sydd eu 
hangen ar gyfranogwyr i fyw 
bywydau llawn a chyfoethog eto.
Mae’r gair ‘trawma’ yn disgrifio 
ein hymateb i ddigwyddiadau fel 
trychineb, trais neu gamdriniaeth, 
boed yn ddigwyddiadau unigol 
neu barhaus. Nid yw trawma yn 
diflannu dros gyfnod penodol o 
amser. Weithiau, gall gael effaith 
hirdymor ar ein perthynas â 
Duw, ein ffrindiau a’n teulu, a 

gall hyd yn oed effeithio ar y 
ffordd yr ydym yn uniaethu â ni 
ein hunain. Fodd bynnag, mae 
Duw bob amser yn agos at y rhai 
toredig. Mae’r Beibl yn dangos i 
ni sut mae Duw yn ymwneud â’r 
rhai sy’n dioddef. Gyda’r rhaglen 
Navigating Trauma, yr Ysgrythur 
yw’r cwmpawd yr edrychwn ato, 
i’n harwain tuag at gyfanrwydd.
Mae’r rhaglen Navigating Trauma 
wedi’i chynllunio i’ch helpu chi 
a’r bobl rydych chi’n teithio gyda 
nhw i fynd i’r afael ag effeithiau 
parhaol trawma. Mae’n defnyddio 
cyfuniad o arferion gorau iechyd 
meddwl a darllen Beiblaidd cyd-
destunol i helpu eglwysi, grwpiau 
ffydd a chaplaniaid. Wedi’i lunio’n 
wreiddiol yng Ngogledd Affrica, 
mae wedi’i drwyddedu gan y 
Trauma Healing Institute, sef 
estyniad o Gymdeithas y Beibl 
America.

Mae’r rhaglen yn cynnwys chwe 
gwers graidd, a hyd at wyth o 
wersi dewisol. Mae pob gwers yn 
dechrau gyda stori. Mae’r stori’n 
arwain at sesiwn ryngweithiol 
ar gwestiynau am golled neu 
alar. O’r drafodaeth hon mae’r 
wers yn symud at y cwestiwn o 
sut orau y gallwn gefnogi’r rhai 
sydd wedi profi gwahanol fathau 
o ddioddefaint yn eu bywydau. 
I gynorthwyo trafodaeth, 
ceir straeon o’r Ysgrythur, 
enghreifftiau darluniadol, 
ymarferion creadigol a 
myfyrdodau personol. Yr hyn sy’n 
hollbwysig i’r rhaglen yw bod pob 
gwers yn dod yn ôl at yr Ysgrythur 
i helpu ateb y cwestiynau sy’n 
codi drwy’r wers.

Cyflwynir yr holl sesiynau 
mewn grwpiau bach a redir gan 
wirfoddolwyr hyfforddedig. Yng 
Nghymdeithas y Beibl, rydyn ni’n 
darparu’r hyfforddiant i chi ddod 
yn hwylusydd Navigating Trauma. 
Efallai nad ydych chi’n gwybod 
beth sydd gan y Beibl i’w ddweud 
am drawma. Neu efallai eich bod 
chi’n adnabod y Beibl yn dda, 
ond yr hoffech chi ddeall mwy am 
arferion gorau iechyd meddwl. 
Rydym yn chwilio am bobl sy’n 
garedig ac yn ddibynadwy i 
ddod i dderbyn hyfforddiant i 
gyflwyno’r rhaglen.

Wrth gwrs, rhaid inni sicrhau bod 
Navigating Trauma yn ddiogel 
i’r hwyluswyr a’r cyfranogwyr, 
felly mae angen i ni weithio 
mewn partneriaeth ag eglwysi a 
sefydliadau i gyflwyno’r rhaglen. 
Os ydych am fod yn rhan o’r 
rhaglen newydd hon, gallwch 
fynd i wefan Cymdeithas y Beibl 
(biblesociety.org.uk) a chwilio am 
Navigating Trauma. Bydd hwn 
yn rhoi gwybodaeth i chi am y 
rhaglen a manylion y broses i’w 
dilyn, i gofrestru eich diddordeb. 
Y cam nesaf yw mynychu 
Cyfarfod Ar-lein, gyda’r nesaf ar 
25 Mawrth 2022. Bydd y sesiynau 
hyn yn rhoi blas i chi o Navigating 
Trauma. Byddwn yn dangos mwy 
i chi am y rhaglen ac yn eich 
helpu i benderfynu a ydych am 
gymryd rhan.

Unwaith y byddwch wedi 
dod i Gyfarfod Ar-lein, gallwn 
barhau â’r sgwrs ynghylch a allai 
Navigating Trauma weithio yng 
nghyd-destun eich sefydliad. 
Bydd angen cefnogaeth 
arweinydd eich eglwys neu 
sefydliad arnoch, i gael eich 
cynnig ar gyfer hyfforddiant. 
Bydd angen i’r arweinydd 
gwblhau rhywfaint o waith papur 
diogelu a sicrhau eich bod yn 
cynnal gwiriad DBS. Os bydd pob 

un o’r rhain yn cael eu cwblhau’n 
llwyddiannus, byddwn yn eich 
gwahodd i sesiwn hyfforddi pum 
niwrnod i’ch arfogi i gyflwyno 
Navigating Trauma. Gobeithiwn, 
wrth i bartneriaethau dyfu, y 
gallwn adeiladu cymuned o 
eglwysi a sefydliadau sy’n cynnig 
cymorth i bobl ar draws eich ardal 
leol.

Mae Navigating Trauma yn cynnig 
dull profedig, yn seiliedig ar y 
Beibl, sy’n helpu eglwysi, grwpiau 
ffydd a chaplaniaid i gefnogi 
eu cymunedau trwy brofiad 
ac effaith trawma. Gweithiwch 
gyda ni, a gyda’n gilydd gallwn 
ddechrau mudiad sy’n newid 
bywydau ac yn trawsnewid 
cymunedau.

Darganfyddwch fwy yn 
biblesociety.org.uk/ntwia

Rheolwr Ymgysylltu 
Cymunedol

Harry Fenner 
Crawley



Cwrs y Beibl
Archwiliwch y stori FAWR

Os ydych chi’n chwilio am adnodd 
gwych i baratoi eich grŵp bach i 
ddarllen y Beibl yn well drostynt   
eu hunain, edrychwch ar Gwrs y 
Beibl.

Mae’r cwrs yn rhoi golwg oddi 
uchod o’r Beibl cyfan ac yn dangos 
sut mae’r cyfan yn cyd-fynd â’i 
gilydd i ffurfio un stori gydlynol. 
Dros wyth sesiwn ryngweithiol 
mae’n rhoi sylw i lyfrau allweddol, 
cymeriadau enwog a digwyddiadau 
rhyfeddol. Mae canllaw’r cwrs 
yn rhoi popeth sydd ei angen 
arnoch i redeg y cwrs gan 
gynnwys nodiadau, dyfyniadau a 
chwestiynau.

Mae’r cwrs yn ddelfrydol ar gyfer 
sefyllfaoedd un i un, grwpiau 
astudiaeth neu gyfarfodydd mwy. 
Gellir ei redeg ar-lein neu wyneb yn 
wyneb. 

Gallwch ddewis prynu’r ffilmiau fel 
DVD, lawrlwythiad digidol neu trwy 
ein platfform ffrydio newydd - sydd 
wedi’i gynllunio’n benodol ar gyfer 
pan fyddwch chi’n rhedeg y cwrs ar 
lwyfannau fel Zoom a Skype.

Gair ar Waith  | Cymdeithas y Beibl 

Yn dod ym mis 
Mawrth
Cwrs y Beibl: Argraffiad Personol

O fis Mawrth, bydd Cwrs y Beibl ar 
gael i’w ddefnyddio’n unigol. Fel 
yn achos yr Argraffiad Grŵp, mae’r 
Argraffiad Personol yn archwilio 
darlun mawr y Beibl, ond mae’n 
galluogi pobl nad ydyn nhw’n rhan 
o grŵp bach i fwynhau’r cwrs ar 
eu pen eu hunain ar eu cyflymder 
eu hunain – ble bynnag a phryd 
bynnag y dymunant.

Cyflwynir y cwrs trwy lwyfan ar-
lein newydd sy’n galluogi pobl 
i olrhain eu cynnydd, gwylio’r 
fideos ac ymgysylltu â chynnwys 
rhyngweithiol, ac sy’n darparu 
dolenni i’n Beibl ar-lein. Er bod 
y cynnwys craidd yr un peth 
â’r Argraffiad Grŵp, mae wedi’i 
addasu ar gyfer defnydd unigol 
gyda chynnwys ychwanegol a 
bydd gwesteiwr newydd (Joanna 
Adeyinka-Burford) yn arwain 
cyfranogwyr trwy’r cwrs.

Tair ffordd o gymryd rhan yng Nghwrs y Beibl:

Cyfres y Beibl
Profwch stori well 

Mae stori bywyd yn llawn cwestiynau, 
megis ‘Beth yw ystyr bywyd?’ neu ‘Beth 
sy’n dod â heddwch yn y storm?’

Dyma ble daw Cyfres y Beibl i mewn. 
Dros saith sesiwn bydd yn mynd â chi 
ar daith drwy stori fawr y Beibl. Bydd yn 
dangos i chi sut mae’r Beibl yn cysylltu 
â’n hangen dynol dwfn am ystyr, 
rhyddid, heddwch, cariad, cymuned a 
gobaith.

P’un a ydych chi’n cyfarfod ar-lein neu 
yn adeilad eich eglwys, mae Cyfres y 
Beibl yn cynnwys set o adnoddau rhad 
ac am ddim fel negeseuon pregeth, 
ffilmiau tystiolaeth, fideos darlleniadau 
o’r Ysgrythur, adnoddau unigryw 
i blant a phobl ifanc a chyfres gair 
llafar. Mae llyfr y gyfres gan Andrew 
Ollerton hefyd yn rhoi arweiniad 
personol i’r gyfres gyda phenodau byr 
a darlleniadau o’r Beibl.

Cyfres y Beibl
Profiad Grwpiau Bychain

Yn yr adnodd newydd hwn, sy’n rhan o Gyfres y Beibl, 
cewch gyflwyniad i stori fawr y Beibl. Mae’r gyfres 
ddeniadol hon o ffilmiau byrion yn berffaith i arweinwyr 
grwpiau cartref eu defnyddio gyda’u grŵp bach – p’un a 
ydych yn cyfarfod gartref, yn eich eglwys neu ar-lein.

Mae’r saith ffilm yn ymdrin â themâu allweddol y Beibl o’n 
gwreiddiau yn Genesis i’r gobaith o’n cartref yn y dyfodol 
a ddatgelir yn y Datguddiad. Daw pob ffilm gyda chanllaw 
trafod hawdd ei ddefnyddio a fydd yn galluogi eich grŵp i 
dreiddio’n ddyfnach ac archwilio’r themâu yn fanylach.

Mae’r adnoddau hyn yn rhad ac am ddim i bob eglwys 
oherwydd ein bod am ddarparu cymorth a chefnogaeth 
wrth inni addasu i ffyrdd newydd o gyfarfod a rhannu gair 
Duw â’n gilydd.

‘Fedra’ i ddim aros i weld y gwahaniaeth y bydd Cyfres 
y Beibl yn ei gael ar ein heglwys wrth inni arwain pobl 
i geisio Iesu, i weld ein bywydau a chymunedau’r rhai 
rydyn ni’n eu caru yn cael eu trawsnewid. Diolch yn 
fawr, Gymdeithas y Beibl.’
Sim Dendy
Freedom Church, Romsey 

Mewn grwpiau: 
wyneb yn wyneb

Ffilmiau ar gael fel DVD 
neu lawrlwythiad

digidol

Yn unigol:
ar-lein

Ffilmiau ar gael trwy 
ein platfform ar-leinMewn grwpiau:

ar-lein
Ffilmiau ar gael trwy 
ein platfform ffrydio

‘‘Os ydych chi’n chwilio 
am gwrs i helpu eich 
eglwys neu grŵp bach i 
ymgysylltu a deall stori’r 
Beibl hoffwn eich annog 
i edrych ar Gwrs y Beibl. 
Y Beibl yw’r unig lyfr y 
gallwn ei ddarllen yng 
nghwmni’r  awdur, sy’n 
syniad anhygoel. Bydd 
Cwrs y Beibl yn eich 
cyfoethogi a byddwch yn 
darganfod gwirionedd, 
doethineb ac arweiniad.’
Parch Ganon J. John
Efengylydd ac awdur

Boed yn unigol neu fel  
rhan o grŵp, beth am 
gymryd rhan yng Nghwrs  
y Beibl? Chwiliwch am  
Cwrs y Beibl i ddarganfod 
mwy.

Y nod yw i lawnsio’r adnoddau iaith Gymraeg ym mis Ebrill 2022. 
I ddarganfod mwy ac i gynnal Cyfres y Beibl, ewch i 
cymdeithasybeibl.cymru/cyfresybeibl

Mae Cyfres y Beibl wedi’i datblygu mewn partneriaeth ag Eglwys 
Gymunedol KingsGate

The Lent Encounter  
Mae The Lent Encounter yn ôl ar gyfer 
2022 ac eleni rydym yn teithio trwy 
fywyd a gweinidogaeth Iesu. Dechreuwn 
gyda’i fedydd a dod ar draws themâu 
megis adferiad, dysgu’r gwynfydau a 
grym  gair Duw. Ewch i biblesociety.org.
uk/TLE i gofrestru am ddim a derbyn 
e-bost dyddiol gyda fideos o Andrew 
Ollerton yn archwilio’r Wlad Sanctaidd, 
yn ogystal â myfyrdodau personol gan 
staff Cymdeithas y Beibl, gweddïau a 
chychwynwyr sgyrsiau i chi roi cynnig 
arnynt gyda’r teulu a ffrindiau. Dewch 
inni gyfarfod ag Iesu o’r newydd y 
Grawys hwn.

Cofrestrwch nawr yn biblesociety.org.uk
/TLE

Y Wyrth Fwyaf Un
Mae ein llyfryn Pasg newydd i blant, yn dechrau gyda’r swper 
olaf, yn ein tywys trwy groeshoeliad Iesu ac yn gorffen gyda’r 
wyrth fwyaf oll – atgyfodiad Iesu! Wedi’i ysgrifennu’n benigamp 
gan Bob Hartman, mae’n anrheg berffaith i blant yn eich teulu, 
cymuned ac ysgol i rannu neges yr efengyl. Ar gyfer plant 7 – 11 
oed, mae ar gael yn Gymraeg a Saesneg.

The In-between Time  
Mae’r wythnosau hynny rhwng yr atgyfodiad a dydd y 
Pentecost yn orlawn o straeon rhyfeddol a chyffrous sy’n 
sôn am y ffordd rydyn ni’n byw ein ffydd heddiw. Beth am 
ymuno â ni ar ôl y Pasg i edrych ar y straeon Beiblaidd hynny 
fel eglwys a theulu? Mae gennym ni gasgliad o syniadau y gall 
eich cynulleidfa gyfan ymgysylltu â nhw yn yr eglwys a gartref. 
Gallwch fod yn sicr o ddigonedd o weithgareddau hwyliog, 
amlsynhwyraidd, y gellir eu haddasu a fydd yn addas ar gyfer 
unrhyw leoliad o addoliad i grŵp ieuenctid i amser teulu. 
Mae yna boster gwych am ddim i’w lawrlwytho, sy’n darlunio 
digwyddiadau’r amser cyfamser y gallwch ei ddefnyddio yn 
eich eglwys, gyda fersiwn du a gwyn i’w liwio hefyd.

Teithiwch gyda ni 
trwy’r Grawys, y Pasg 
a’r Pentecost 
I weld holl adnoddau’r Pasg ewch 
i cymdeithasybeibl.cymru/pasg 
neu ffoniwch ar 01793 418222.

End of the Road?
Treiddiwch yn ddyfnach i stori’r Pasg 
gydag End of the Road? sy’n cyfeirio ei 
ddarllenwyr at dystiolaeth archeolegol 
a dogfennol o’r digwyddiadau a 
newidiodd y byd yn arwain at Sul y 
Pasg. Gan eu trin fel darnau o bos, 
mae Michael Pfundner yn archwilio’r 
cwestiynau a allai fod gennym am y 
naratif: pwy oedd yr arweinwyr oedd â 
gofal Jerwsalem yn ystod amser Iesu? 
Sut beth oedd bywyd iddyn nhw o dan 
reolaeth y Rhufeiniaid? A yw’n wir nad 
diwedd y ffordd oedd y croeshoeliad i 
Iesu, iddo gael ei weld yn fyw eto?

Yn adnodd addysgiadol a diddorol, mae 
End of the Road? yn mynd â ni o Ŵyl y 
Bara Croyw i’r groes i’r atgyfodiad ar Sul 
y Pasg. Mae’r llyfr byr hwn yn berffaith 
ar gyfer y rhai a hoffai wybod mwy am 
yr hanes y tu ôl i stori’r Pasg a gellir ei 
ddefnyddio fel taflen mewn eglwysi neu 
yn ystod gwaith cenhadol.

Grawys

Y Pasg

Cerdd y Pasg
Mae Cerdd y Pasg yn ail adrodd hanes Iesu a newidiodd y byd, 
wedi’i ysgrifennu gan Bob Hartman gyda darluniau hardd gan 
Honor Ayres ar gyfer oedran 1 – 6, ar gael yn y Gymraeg a’r 
Saesneg. Mae yna hefyd animeiddiad fideo o The Easter Poem, 
sy’n wych i’w ddangos yng ngwasanaeth Pasg eich eglwys.

Pentecost
Gwasanaeth pop-up 
Pentecost 
Gwasanaeth Rhyngweithiol Saesneg ar 
gyfer pob oed i ddathlu penblwydd yr 
Eglwys gyda’i gilydd. Mae rhywbeth at 
ddant pawb a bydd yn dod â’r stori’n 
fyw mewn ffordd newydd a chyffrous.

Jesus appears to
the disciples
LUKE 24.36–49

Road to Emmaus
LUKE 24.13–35

Peter, feed my sheep
JOHN 21.15–25

Ascension
ACTS 1.6–11

Thomas doubts
JOHN 20.24–29

Great Commission
MATTHEW 28.16–20

Easter
LUKE 24.1–12

Cast your net on
the other side

JOHN 21.1–14 Pentecost
ACTS 2

The In-Between Time
EASTER TO PENTECOST

Gwasanaeth pop-up Pasg  
Yn dilyn y sgript drama Nadolig sydyn hynod boblogaidd, 
rydym wedi creu gwasanaeth pop-up Pasg, sy’n berffaith 
ar gyfer Sul y Pasg. Mae’r sgript pop-up yn dilyn Y Wyrth 
Fwyaf Un ac fel mae’r enw’n awgrymu’r cyfan sydd ei 
angen arnoch chi wrth baratoi yw cast parod a chopi o’r 
sgript i ailadrodd stori’r Pasg.

GWASANAETH 
POP UP Y PASG

Gwasanaeth 
Pop Up y Pasg

1

Notes and preparation
This service can be done without any preparation or rehearsal, or you can ask a few people to help ahead 
of time and give them one of the passages from the Bible. It can be done with no props and using only the 
congregation’s imagination, or it can involve some slides or video. You could have one person do all the ‘Say’ 
parts or share it out between several people by handing out parts ahead of time. Children can contribute in 
every part of this service through participating or leading a section of it. 

What you will need
Before church, decorate for a birthday party (streamers, bunting, Happy Birthday sign, etc). This could be in 
the worship space or wherever you have a drink afterwards

A plate with a small birthday cake or cupcake that has a trick candle on top that relights when you blow it 
out (you will want to practise this). You could have a child or young person hold the plate for you

Another cake for serving to everyone after church

Chart paper and stand with a thick felt tip for writing things down as people call out what Jesus did here on 
earth

Temple
It is important to set the stage for what happened on the day of Pentecost. Have a slide or picture or video 
of the layout of the temple available to show. The temple wasn’t just a building, it was a huge complex 
or campus. We have written a brief description of the temple into the service, but you may want to find a 
short video tour of the Herodian Temple (which is from the time Jesus was alive on earth) online to help 
people visualise it, or show an image of the floorplan of the temple. 

Here is a video (https://www.youtube.com/watch?v=wm7DLUPS9kY) to get you started thinking about 
how you can paint a picture of the temple for people. 

Wind
You could have the congregation make the wind sound together or have a recording of a strong wind 
blowing.

Pop-up Pentecost All Age/ 
Family Service

Wonder Walks
Mae Wonder Walks, a grëwyd gan ein 
cydweithwyr yng Nghymdeithas y 
Beibl yr Alban, yn fap llwybr cerdded 
gwahanol iawn – does dim ots ble 
rydych chi’n mynd! Lawrlwythwch un 
o’n wyth map a mynd ag ef gyda chi 
pan fyddwch yn mynd allan am dro. 
Ar bob map fe welwch rywbeth i’w 
ddarllen o Efengyl Marc, cwestiynau i 
feddwl amdanynt, gemau i’w chwarae, 
a syniadau i weddïo yn eu cylch. Nid 
oes angen i chi baratoi unrhyw beth 
ymlaen llaw, lawrlwythwch eich map ac 
ewch i ffwrdd ar gyfer eich taith gerdded 
rhyfeddod wythnosol!

Mae taith gerdded ar gyfer pob Sul yn y 
Grawys, gan gloi gyda Dydd Gwener y 
Groglith a Thaith Gerdded y Pasg, ond 
gallwch chi fynd i ddefnyddio’r teithiau 
hyn unrhyw bryd y byddwch chi’n mynd 
allan!

Mae cymaint o feddwl, gweddi a gwaith wedi mynd 
i’r Gair ar Waith hwn. Rwy’n arbennig o hoff o weld 
teuluoedd cyfan yn ymuno â’i gilydd wrth iddynt 
ddefnyddio’r Good News Bible – Family Edition. Fodd 
bynnag, mae fy meddyliau a’m gweddïau yn mynd 
allan yn arbennig at yr holl eneidiau dewr hynny 
sy’n barod i fynd â’r Newyddion Da o amgylch byd 
am obaith ac am gariad Duw at y rhai sydd mewn 
cymaint o sefyllfaoedd anodd. Boed i Dduw eich 
bendithio chi i gyd.

MARGARET, COVENTRY

Mae’r teitl yn dweud y 
cyfan – ‘Gair ar waith’! Mae’n 
wirioneddol ysbrydoledig, yn 
ddyrchafol, yn galonogol ac yn 
hanfodol i daenu gair Duw o 
amgylch y byd. Bendith Duw fo 
arnoch chi i gyd.
PAM, BRYSTE

Pan ddechreuodd Iesu ar ei 
weinidogaeth, cododd ar ei draed 
yn y synagog a darllen o Eseia 61. 
Dywedodd fod yr Arglwydd wedi 
ei anfon i ‘gyhoeddi rhyddhad i 
garcharorion ac adferiad golwg i 
ddeillion, i beri i’r gorthrymedig 
gerdded yn rhydd’ (Luc 4.18 BCND). 
Mae’r adnod hon bob amser yn fy 
narostwng. Mae’r efengyl yn oleuni 
i’r rhai sydd mewn tywyllwch. Ni 
allwn gymryd lle gwaith terfynol 
Crist ar y groes, ond trwy ei ras, 
a grym yr Ysbryd Glân, gallwn 
weithredu fel ei ddwylo a’i draed. 

Yn ein gweinidogaeth yng 
Nghymdeithas y Beibl rydyn 
ni bob amser yn pwyntio at 
Iesu. Rhan o fy rôl yw helpu’r 
rhai sydd yn y carchar i ddod 
at air Duw. Er bod materion 
yn y carchar bob amser yn 
gymhleth, rydym am roi’r 
cyfle i bawb ddod ar draws y 
person sy’n cyhoeddi rhyddid i’r 
carcharorion ac yn rhyddhau’r 
gorthrymedig.
Harry Fenner Crawley
Rheolwr Ymgysylltu 

Pobl y Beibl
Rwy’n gweithio yn nhîm codi arian 
Cymdeithas y Beibl, ac wedi bod 
yma ers ychydig dros 10 mlynedd. 
Mae’n gymaint o fraint gweithio 
i sefydliad sydd â chenhadaeth 
o rannu’r llyfr mwyaf perthnasol, 
amrywiol ac ysbrydoledig a 
ysgrifennwyd erioed. Wrth dyfu i 
fyny ar aelwyd Gristnogol, wnes 
i ddim erioed ystyried cymaint o 
fendith ydyw i ni yn y DU i gael 
mynediad at fersiynau lluosog o’r 
Beibl bob dydd. Gallaf ddarllen, 
deall, cysylltu â gair Duw a gweddïo 
trwyddo pryd bynnag y dymunaf. 
Does dim rhaid i mi guddio na 
gwadu fy ffydd a gallaf gyfeirio’n 
agored at y Beibl heb gael fy marnu 
na bod mewn gwir berygl. Mae 
gweithio i Gymdeithas y Beibl 
wedi dysgu i mi pa mor werthfawr 

yw’r realiti hwn a sut mae’n rhaid 
inni wneud popeth o fewn ein gallu 
i’w gwneud hi’n bosibl i eraill ei brofi 
hefyd.

Felly, fe wnaethon ni ail-lansio Beicio 
am Feiblau. Eleni fe wnaeth ein tîm 
anhygoel o feicwyr feicio dros 13,000 o 
filltiroedd a chodi dros £22,000 i helpu 
i gael y Beibl i ddwylo Cristnogion 
mewn mannau anghysbell, ei gyfieithu 
i fwy o ieithoedd a rhannu ei neges 
o obaith all newid bywydau. Rwyf 
mor ddiolchgar am ymrwymiad a 
haelioni tîm Beicio i Feiblau 2021. Mae 
eu hangerdd dros rannu gair Duw (a 
beicio) yn wirioneddol ysbrydoledig 
ac yn rhywbeth rwy’n gobeithio y 
bydd yn parhau i dyfu bob blwyddyn. 
Darganfyddwch fwy yn biblesociety.
org.uk/bikeforbibles

Abbie Doyle
Rheolwr Ymgyrchoedd Codi Arian

Rwy’n mwynhau darllen a darganfod mwy am sut mae 
eich gwaith yn cyrraedd llawer mwy o bobl. Mor braf 
clywed bod y rhifyn teuluol yn cael ei ddefnyddio’n 
helaeth oherwydd mae’r teulu wrth galon cymdeithas 
a dwi’n hoff iawn o Agor y Llyfr – mae angen i ysgolion 
agor eu drysau iddo.

MARJORIE, LLUNDAIN

Os gwelwch yn dda parhewch 
â’r gwaith gwych hwn o ddod 
â’n ffydd Gristnogol drwy’r 
Beibl y mae eich mudiad yn 
ei wneud mewn cymaint o 
wledydd ledled ein byd – 
Duw a’ch bendithio i gyd.
ARTHUR, RUDDINGTON

Mae cymaint o ofid a 
digalondid ar y teledu. Mae’n 
fy nghalonogi’n ddibaid i 
ddarllen popeth sy’n cael ei 
wneud gennych chi a llawer 
o elusennau eraill yn enw ein 
Harglwydd Iesu Grist. Boed i 
Dduw barhau i’ch arwain, eich 
bendithio a’ch galluogi i barhau 
â’ch gwaith yn ei enw.
IRENE, NEWCASTLE UPON TYNE

Rwyf bob amser yn mwynhau ei ddarllen yn fawr. 
Mae Beibl yn golygu cymaint i gynifer o bobl a phlant. 
Mae’n gwneud i mi deimlo’n ostyngedig ac wedi fy 
mendithio fy mod wedi cymryd yn ganiataol cael Beibl 
ar hyd fy oes. Diolch am eich gwaith rhyfeddol rydych 
chi’n ei wneud. Mae’r wynebau siriol yn dweud y cyfan!

ANN, CRAWLEY
Newyddion gwych i’r rhai sy’n hoff 
o ddarn o gacen! Bydd Pobi am 
Feiblau yn cael ei lansio yn 2022. 
Cymerwch ysbrydoliaeth gan The 
Great British Bake Off a chynhaliwch 
eich te parti eglwys eich hun ym 
mis Medi 2022. Rhannwch eich hoff 
adnod o’r Beibl a chacen flasus wrth 
godi arian i gael y Beibl i ddwylo 
pobl sy’n dyheu amdano.

Os nad yw te parti eglwys at eich 
dant, efallai y gallech chi bobi 
rhywbeth i gynnal tîm Beicio am 
Feibl trwy eu taith? Neu cynhaliwch 
arwerthiant pobi i roi hwb i 
gyfanswm eu codi arian. Sut bynnag 
y gwnewch hynny, byddem wrth 
ein bodd petaech yn cymryd rhan 
ac yn ymuno â ni yn Pobi am Feiblau 
2022.

Pobi am Feiblau

Pam fod Youth for Christ a 
Chymdeithas y Beibl wedi creu 
Beibl i deuluoedd?

Lou: Yn Youth for Christ, rydym 
ar dân dros weld bywydau pobl 
ifanc yn cael eu newid gan Iesu. 
Mae ein hymchwil yn dangos bod 
pobl ifanc yn dweud mai’r peth 
sy’n dylanwadu fwyaf arnyn nhw 
o ran sut maen nhw’n meddwl 
am Dduw ac ysbrydolrwydd yw’r 
teulu * felly, rydyn ni’n hynod 
o gyffrous ein bod yn darparu 
rhywbeth a fydd yn helpu tylwyth 
i ymwneud â ffydd gartref.

Jo: Pan oeddwn i’n berson ifanc 
rwy’n cofio cydio yn fy Meibl a 
mynd i’m hystafell i ddarllen fy 
Meibl ar fy mhen fy hun. Mae hyn 
yn wych - ond daw pwynt pan 
gyrhaeddwch ddarn a meddwl 
‘dydy hwn ddim yn gwneud 
synnwyr’ neu ‘am beth mae hyn 
i gyd?’ Felly, rydym wedi creu 
ffordd o ryngweithio â’r Beibl 
sy’n darparu lle a thŵls i deulu 
ddod o hyd i’w hyder a’u rhythm 
eu hunain wrth archwilio’r Beibl 
gartref. 

Sut mae teuluoedd yn mynd ati 
i ddefnyddio’r Good News Bible 
– Family Edition? 

Tom: Jo, mae dy deulu wrth eu 
bodd yn eistedd i lawr a bod yn 
hollol lonydd a darllen trwy’r 
dydd onid ydyn nhw?

Lansio Beibl Saesneg newydd Good News Bible – Family Edition y mis hwn!

Jo: Ha! Na yn bendant ddim. Gallaf 
ein dychmygu gyda’r Argraffiad Teulu 
hwn ar agor ar y llawr yn ein tŷ, un 
ohonom yn eistedd wrth ei ymyl 
gyda beiro ac yna mae’n debyg un 
neu ddau o fy mhlant yn dringo ac 
yn llythrennol yn neidio o gwmpas, 
yn bendant ddim yn eistedd yn 
darllen. Byddent yn symud, ond yn 
dal i gymryd rhan. A gallaf weld fy 
hynaf gyda’i ffôn yn gwglo pethau, 
gan sganio’r codau QR i wylio’r fideos. 
Ac efallai rhywfaint o greu gyda 
LEGO ar yr un pryd. Byddai’r Beibl yn 
ganolbwynt gyda’r rhyddid i bawb 
fod yn nhw eu hunain. Byddai’n flêr, 
ond yn beth prydferth.

Lou: Rydym yn ymwybodol bod 
teuluoedd yn amrywiol, felly 
wrth ddylunio’r Beibl roeddem 
yn wynebu’r dasg enfawr o greu 
rhyngweithiad mewn ystod eang o 
ffyrdd. Rydyn ni’n gwybod bod amser 
yn broblem i deuluoedd, a hyder 
i wybod sut i ymgysylltu â’r Beibl 
gyda’i gilydd. Felly, mae gennym 
gannoedd o awgrymiadau trwy 
bum math gwahanol o ryngweithio: 
Meddwl, Sgwrsio, Gwneud, Creu 
a Gwylio. Mae rhywbeth at ddant 
pawb.

Tom: Nid yw’n fater o ddweud ‘rydyn 
ni’n gwybod sut i ddarllen y Beibl fel 
teulu a dyma sut dylech chi ei wneud’ 
ond yn hytrach ‘dyma ychydig o dŵls 
fel y gall eich teulu fod yn hyderus 
i archwilio’r Beibl gyda’ch gilydd yn 
eich cartref eich hunain.’

Lou: gan dynnu’r holl amrywiaeth 
ac anhrefn hwnnw at ei gilydd i’r 
gymysgedd hyfryd hon!

Jo: Rwy’n credu hefyd, y bydd 
maint y llyfr mor werthfawr. Mae’n 
llyfr mawr, dychmygwch ef yng 
nghanol bwrdd, neu ar y llawr yng 
nghanol ystafell - mae’n eithaf 
symbolaidd, onid ydi? Dyma ein 
ffocws, dyma’r canolbwynt, ond 
mae lle o’i gwmpas ac oddi mewn 
iddo i ni archwilio pwy mae Duw 
wedi ein creu i fod.

Beth sy’n gwneud y Beibl hwn  
yn arbennig? 

Jo: Fe wnaethon ni dreulio cryn 
amser yn edrych ar opsiynau ar 
gyfer sut y gallem wneud iddo 
weithio fel y gallai mwy nag un 
person edrych ar y testun ar yr 
un pryd. Fe wnaethon ni gynnal 
ymgynghoriadau, argraffu llwyth 
o wahanol opsiynau, a diweddu 
gyda’r tudalennau’n wynebu tuag 
allan ...

Tom: Rydyn ni wedi eu troi o 
gwmpas fel y gallai rhai ddarllen un 
dudalen tra bo eraill fod yn lliwio 
neu’n dwdlo neu’n ysgrifennu, ac 
eraill yn gwylio un o’r fideos ar eu 
ffôn. Credwn yn wirioneddol ein 
bod wedi creu Beibl defnyddiol 
yma ... 

Lou: Do. Roedd  ei wneud yn 
ddefnyddiol mor bwysig - felly 
wrth inni fynd ati i ddylunio, buom 
yn meddwl am ofod y Beibl yn 
fwriadol iawn. 

Jo: Dyna pam mae lle ar y clawr a 
thu mewn i’ch teulu archwilio yn 
eich ffordd unigryw eich hun.

Lou: Gellir ail-ddefnyddio siaced 
lwch y Beibl fel y gall teulu greu 
eu gorchudd eu hunain a gan y 
gwyddom fod teuluoedd yn tyfu ac 
yn newid o hyd gall y clawr newid 
gyda nhw.

Jo: Bydd cymuned ar-lein hefyd 
i deuluoedd gael cymryd rhan 
mewn trafodaethau ehangach a 
chael  mynediad at hyd yn oed 
mwy o ryngweithio â’r Beibl. Felly, 
bydd y daith o ddarganfod y Beibl 
yn mynd y tu hwnt i’r llyfr hwn.

Mae Cymdeithas y Beibl wedi bod yn gweithio mewn 
partneriaeth ag Youth for Christ i greu rhywbeth y 
maen nhw’n credu bydd yn cael effaith ar fywydau 
pobl ifanc a’u teuluoedd. Mae Jo Squires, Tom Spicer a Lou Woolcock o Adran Adnoddau Eglwys yn Youth for Christ wedi bod yn gweithio ar y prosiect ers y dechrau.

 Jo Squires

Lou Woolcock

Tom Spicer

I archebu’ch copi o’r 
Good News Bible – 
Family Edition ewch 
i: biblesociety.org.uk/
GNBfamily

* https://yfc.co.uk/faithandspirituality/ 
Addaswyd o erthygl a gyhoeddwyd yn 
wreiddiol yn Together Magazine, 
Gorffennaf 2021.

Beth yw ein gobaith am 
ddylanwad y Beibl hwn?

Lou: Rydyn ni wir yn credu y bydd 
y Beibl hwn yn drawsffurfiol i 
deuluoedd. Mae’r Beibl hwn yn 
gwahodd y teulu cyfan i gymryd 
rhan. Nid yn unig ei ddarllen neu 
ei glywed yn cael ei ddarllen, ond 
i ymgysylltu’n weithredol ag ef 
gyda’i gilydd, fel y gallant gyda’i 
gilydd, dyfu mewn ffydd. 

Mae’r teulu Green yn falch iawn o 
gael y copi cyntaf o’r Good News 
Bible – Family Edition. 

Cofrestrwch yn biblesociety.org.uk/bakeforbibles

Llythyrau a Sylwadau

Anfonwch eich sylwadau a’ch meddyliau drwy e-bost ar
wia@biblesociety.org.uk neu defnyddiwch y daflen sylwadau sydd yn atodol.

Cadwn yr hawl i olygu llythyrau a dderbyniwn oherwydd arddull a hyd.
Nid yw’r safbwyntiau a fynegir o angenrheidrwydd yn cynrychioli rhai

Cymdeithas y Beibl

RYDYM WRTH EIN 
BODD YN CLYWED 

ODDI WRTHYCH



Cymdeithas y Beibl, Stonehill Green, Westlea, Swindon SN5 7DG Elusen gofrestredig 232759

Llyfryn Pasg 
newydd sbon 
i blant

Mae Y Wyrth Fwyaf Un yn dechrau gyda’r swper olaf, 
yn ein tywys trwy groeshoeliad Iesu ac yn gorffen  
gyda’r wyrth fwyaf oll - atgyfodiad Iesu! Wedi’i  
ysgrifennu’n benigamp gan Bob Hartman, mae’n  
anrheg berffaith i blant yn eich teulu, cymuned ac  
ysgol i rannu neges yr efengyl. Ar gyfer plant 7 - 11 
oed, mae ar gael yn Gymraeg a Saesneg.

I archebu Y Wyrth Fwyaf Un a gweld yr holl adnoddau ar gyfer y 
Grawys, y Pasg a’r Pentecost ewch i cymdeithasybeibl.cymru/pasg


